
Kozala te moto oyo alingaka likambo nyonso
esalema na ndenge ya kokoka

Bato oyo balingaka likambo nyonso esalema na ndenge ya kokoka, batikelaka mabunga nzela
te mpe yango esalaka ete bango moko balemba nzoto to makambo ya basusu elembisa bango.
Yo mpe ozalaka bongo? Soki ondimi, meka kosala makambo oyo elandi.

LUKA KOYEBA ESIKA LIKAMBO EZALI

Pona esika oyo omoni ete olingaka makambo esalema na ndenge ya kokoka.

NA KELASI
(Omitungisaka mpenza soki ozwi
bapwe moke.)

NA NDAKO

(Ntango ozali kobongisa ndako,
olingaka eloko nyonso ezala na
esika na yango. Soki ata eloko
moko ezali na esika na yango te,
osilikaka.)

O NA BANINGA

(Olingaka te basusu basala
mabunga; mingimingi baninga
na yo ya motema.)

O MAKAMBO MOSUSU

Sikoyo kanisa na esika oyo omoni ete ozalaka bongo.
Na oyo oponi, ndenge nini omonisaka ete olingaka likambo yango esalema na ndenge ya
kokoka?

SALA LIKAMBO YA SIKA

Biblia elobi ete “bwanya oyo euti na likolo ezalaka . . . makambo makasimakasi te.”
(Yakobo 3:17) Na likambo oyo oponi, oyo omoni ete ozalaka bongo, ndenge nini
okoki lisusu komonisa makambo makasimakasi te na oyo ozali komizela na yango
to kozela epai ya basusu?

» Na esika ya

» Nakoki

PONA VERSE

Verse nini ebongi na likambo na yo?

Ndenge nini verse oyo oponi eko-
salisa yo obundisa ezaleli yango?

‘Kotambola na bopalo elongo na Nzambe na yo.’
—Mika 6:8.

“Soki otalaka kaka mabunga, Ee Yah, Ee Yehova,
nani akotelema?”—Nzembo 130:3.

“Ezali na moto moko te oyo azali moyengebene
na mabele oyo asalaka kaka malamu.”
—Mosakoli 7:20.

“Bato nyonso basali lisumu mpe bakomaka na
nkembo ya Nzambe te.”—Baroma 3:23.

o O O O

“Bato nyonso bayeba ezaleli na bino ya makambo
makasimakasi te.”—Bafilipi 4:5.

PONA BATO OYO OKOMEKOLA

Moto nani oyo omoni ete azalaka makambo makasi-
makasi te, okoki komekola mpe mpo na nini?

“Soki namoni ete nakomi kolinga likambo
nyonso esalema na ndenge ya kokoka,
nakanisaka bato oyo nasepelaka na ba-
ngo. Ntina moko oyo nasepelaka na ba-
ngo ezali mpo basalaka ete namiyokaka
malamu soki nazali elongo na bango. Nali-
ngi basusu bakanisa mpe bongo mpo na
ngai mpe yango esalisaka ngai nazala na
ekateli ya kobengana ezaleli yango.”
—Anna.

MITYELA MOKANO

Mokano nini okoki komityela ntango ozali kobundisa ezaleli yango?

“Soki likambo moko esalemi te ndenge
okanaki, loba na motema ete osali nyo-
nso oyo okokaki kosala. Tya miso na
matomba oyo ebimisi mpe talela esika
nyonso oyo olongi te lokola libaku ya
kozwa liteya."—Kara.

